
Vi ste ovdje:   Početna  Vijesti  Saopćenja za javnost  Policija u ZDK izvršenim pretresima pronašla više od 5 kg opojne droge i oružje

  Klikova: 233

Policijski službenici Uprave policije Ministarstva unutrašnjih poslova Zeničko-dobojskog kantona su u proteklom periodu u saradnji i pod

nadzorom Kantonalnog tužilaštva Zeničko-dobojskog kantona sprovodili operativnu akciju kodnog naziva "META V" usmjerenu na lišenje

slobode lica koja se sumnjiče za izvršenje krivičnih djela u vezi sa zloupotrebom opojnih droga.

U nastavku ove operativne akcije, danas, 25.09.2025. godine, u ranim jutarnjim satima, od strane policijskih timova započeti su

istovremeni pretresi na petnaest lokacija u Tešnju, Maglaju, Usori i na jednoj lokaciji na području Teslića.

 

 

 

Aktivnosti u okviru akcije "META V" se poduzimaju u saradnji i pod nadzorom Kantonalnog tužilaštva Zeničko-dobojskog kantona, te se

postupa po naredbama općinskih sudova u Zavidovićima i Tešnju, a jedan dio aktivnosti se poduzima u saradnji sa službenicima

Ministrastva unutrašnjih poslova Republike Srpske.

Pretresi objekata i lica su vršeni s ciljem pronalaska i oduzimanja opojne droge i drugih predmeta koji mogu poslužiti kao dokaz u

daljnjem postupku, kao i lociranja i lišenja slobode lica koja su meta akcije, a koja se sumnjiče da su u svojstvu udružene grupe u

periodu od juna do septembra 2025. godine, na području Zeničko-dobojskog kantona, u namjeri pribavljanja protivpravne imovinske

koristi nabavljala, prometovala i vršila prodaju opojnih droga krajnjim konzumentima.

Na lokacijama na kojima su vršeni pretresi, 15 lica je stavljeno pod kontrolu i lišeno slobode, a radi se o licima:

1. K.H., rođen 1980. godine, iz Tešnja,

2. K.Š., rođena 1995. godine, iz Maglaja,

3. R.F., rođena 1991. godine, iz Usore,

4. A.A., rođen 1985. godine, iz Tešnja,

5. P.S., rođen 1989. godine, iz Tešnja,

6. K.E., rođen 1982. godine, iz Tešnja,

7. O.I., rođen 1998. godine, iz Maglaj,

8. E.S., rođen 1958. godine, iz Maglaja,

9. O.N., rođen 1990.godine, iz Tešnja,

10. R.M., rođen 1992. godine, iz Tešnja,

11. P.R., rođen 1996. godine, iz Doboja,

12. K.M., rođen 1997. godine, iz Tešnja,

13. K.M., rođen 1981. godine, iz Tešnja,

14. Z.Z. rođena 1993. godine, iz Maglaja i

15. K.E., rođen 2000. godine, iz Tešnja.

Meta akcije su bila i još dva lica kojima je već određena mjera pritvora jer su u okviru ove akcije u prethodnom periodu lišena slobode, a

radi se o licima:

1. Š.E., rođen 1983. godine, iz Tešnja i

2. B.D., rođen 1981. godine, iz Teslića, kod kojih je prilikom pretresa izvršenih u proteklom periodu pronađeno preko 9 kg opoje
droge, dvije ručne bombe, dva pištolja sa municijom, te pet digitalnih vaga za precizno mjerenje.

Ova uspješna akcija je rezultat koordiniranih aktivnosti poduzetih u saradnji i uz podršku Obavještajno-sigurnosne agencije BiH (OSA),

Državne agencije za istrage i zaštitu (SIPA), te saradnje sa Ministarstvom unutrašnjih poslova Republike Srpske.

Izvršenim pretresima pronađeno je i oduzeto sljedeće:

1 kg materije koja svojim izgledom asocira na opojnu drogu "Speed",

4 kg materije koja svojim izgledom asocira na opojnu drogu "Marihuanu",

8 grama materije koja svojim izgledom asocira na opojnu drogu "Kokain",

6 digitalnih vaga za precizno mjerenje,

5 pištolja,

jedna puška,

određena količina municije,

novac u iznosu od 10.950,00 KM,

12 mobilnih telefona,

kao i drugi predmeti koji će biti korišteni kao dokazni materijal u daljnjem postupku.

U toku je sprovođenje lica lišenih slobode u službene prostorije Uprave policije Ministarstva unutrašnjih poslova Zeničko-dobojskog

kantona, gdje će nad istim biti zavedena kriminalistička obrada, nakon čega će, uz Izvještaj o počinjenom krivičnom djelu i otkrivanju

izvršioca, biti predata na nadležnost i daljnje postupanje Kantonalnom tužilaštvu Zeničko-dobojskog kantona, zbog postojanja osnova

sumnje da su počinila krivična djela: „Udruživanje radi činjenja krivičnih djela“ iz člana 340. KZ FBiH, a u vezi sa krivičnim

djelom"Neovlaštena proizvodnja i stavljanje u promet opojnih droga" iz člana 238. Krivičnog zakona Federacije BiH, "Nedozvoljeno

držanje oružja ili eksplozivnih materija" iz člana 371. Krivičnog zakona Federacije BiH, te krivično djelo iz člana 52. Zakona o

nabavljanju, držanju i nošenju oružja i municije Zeničko-dobojskog kantona.

